Врз основа на член 12 од Законот за јавна чистота („Службен весник на РМ“ бр.111/08, 64/09, 88/10, 23/11, 53/11, 80/12, 163/13, 44/15,147/15,31/16 и „Службен весник на РСМ“ 122/21) и член 25 став 1 точка 15 од Статутот на Општина Богданци („Службен гласник на Општина Богданци“ бр. 04/05, 04/11, 04/15, 09/19, 02/20 и 11/21) Советот на Општина Богданци на седницата одржана на  28.12.2023 година, донесе

    П Р О Г Р А М А
за одржување на јавна чистота на подрачјето на  

Општина Богданци за 2024 година  

I.Вовед 
Програмата на Општина Богданци за одржување на јавната чистота е насочена кон одржување на јавната чистота на јавните површини, отворените простори на јавните објекти и парковските површини и градското зеленило заради обезбедување на поквалитетни услови за живот на граѓаните и почиста животна средина во општината.

Програмата за одржување на јавната чистота на подрачјето на општина Богданци за 2024година ги дефинира обемот, динамиката, начинот на вршење на потребните активности и начинот на нивно финансирање.

Одржувањето на јавната чистота подразбира чистење (метење и миење)  на јавните сообраќајни површини и е во зависност од:

-густина на населеноста,
-фрекфенција на луѓе и моторни возила,
-степен на нечистотија,
-степен на пречки (паркирани возила, диви продавачи и др.),
-инфраструктурните сообраќајни услови,
-делувањето на градежната оператива, која со своите возила се јавува      
 како еден од најголемите загадувачи на јавните сообраќајни површини.

II. Цели на програмата
Општа цел на Програмата е да се обезбеди редовно чистење (метење и миење) на јавните површини, отворените простори на јавните објекти и парковските површини, чистењето на снегот и мразот во зимски услови, како и уредување на зелените површини
III. Предмет на програмата 

Одржувањето на јавната чистота на територијата на општина Богданци ќе се состои од:

· Секојдневно метење на улици, булеварот како и сите други јавни површини и отворени простори и јавни објекти наведени во Законот за јавна чистота. Одржувањето на јавната чистота ќе го вршат дневните метачи,кои ќе вршат рачно метење во поширокото градско и селско подрачје и празнење на уличните корпи со работно време согласно работното време на организацијата.
· Празнење на уличните корпи за отпад и контењери кои се поставени во поширокото градско и селско подрачје- согласно планот и динамиката на ЈП Комунална чистота.
· Одржување на крајбрежје на брана Паљурци со амфитеатар – (косење на трева, наводнување на тревата и метење), косење на  фудбалско игралиште Вардарски а ќе се врши и одржувањe на споменици и спомен обележја во Богданци, Ѓавото и Стојаково. 

· Одржување на сите паркови и зелени површини на територија на општина Богданци, редовно косење и наводнување, како и метење на листови во есенскиот период.

·  Одржување на јавните површини во зимски услови, во зимскиот период во услови на снег дневните метачи ќе работат на рачно чистење на снегот од тротоарите, шеталиштето, како и ослободување на сливниците за нормално функционирање на атмосферската  канализација. Исто така ќе вршат посипување со индустриска сол и песок.
Чистење на јавните површини од снежните врнежи ќе се врши согласно Годишниот оперативен план за зимски услови на општина Богданци.

· Одржување и рачно чистење на отворени атмосферски канали и шахти во Богданци, Стојаково и Ѓавото;

· Кастрење на вегетација на локални патишта на територија на општина Богданци, косење на трева и ниска вегетација покрај банкини, тротоари и бетонски рабници во пролетниот и летниот период по сите улици во Богданци и другите населени места каде што има потреба. Кастрење на дрворедите еднаш годишно доколку и каде што има има потреба. 


Чистењето на јавните објекти, дворни површини, колективни и индивидуални објекти ќе се врши и вонредно со организирани акции двапати годишно и тоа во месец мај и при крајот на месец октомври и почетокот на ноември, со претходно известување преку сметки за комуналии и електронски медиуми. На тој начин на граѓаните и институциите во општината ќе им се овозможи да ги исчистат своите подруми и дворни места.


Исто така ќе се врши редовно одржување на чистотата на гробиштата во  Богданци и дополнително во населените места пред постојните верски празници.


Јавните површини кои по поројните врнежи се прекриени со наноси од песок и друг материјал ќе се чистат веднаш по престанувањето на врнежите и се со приоритет пред другите активности. 

IV.Начин на финансирање


За успешно спроведување и реализација на предметнава програма и за успешно реализирање на програмски предвидените задачи и активности се предвидува да се обезбедат финансиски средства во износ од 3.250.000,00 денари, од кои дел ЈП „Комунална чистота“ Богданци ги собира од своите корисници и истите изнесуваат околу 1.500.000,00 денари, а остатокот го покрива општина Богданци и истите се планирани во Програмите  Ј4.
Висината на надоместокот за одржување на јавна чистота е утврдено со Одлука бр.07-1381/3 донесена од Советот на општина Богданци согласно со член 24 и 25 од Законот за јавна чистота („Службен весник на РМ“ бр.111/08, 64/09, 88/10, 23/11, 53/11, 80/12 ,163/13,44/15,147/15,31/16 и 122/21)
Овие прибрани финансиски средства ќе се користат за следните намени и тоа:

1. Метење на улици................................................................ 1.200.000денари

2. Одржување на паркови и зелени површини....................... 250.000денари

3. Косење на банкини и тротоари............................................ 300.000денари

4. Кастрење на дрвореди........................................................... 140.000денари
5. Одржување на споменици...................................................... 30.000денари

6. Набавка и сеење на украсни цвекиња и дрвца.....................100.000денари

7. Потрошена вода за полевање на

зеленило и противпожарни активности............................... 150.000 денари 

8. Одржување на брана Паљурци и делот со амфитеатарот, 

косење на фудбалско игралиште Вардарски......................  ..150.000денари

9. Расчистување на диви депонии.................................................160.000 денари

10. Одржување и рачно чистење на отворени атмосферски канали и шахти во Богданци, Стојаково и Ѓавото..................................................400.000денари

11. Кастрење на вегетација на локални патишта..........................200.000денари
12. Одржување на пешачка патека, косење и прскање хербицид...120.000 ден.

13. Новогодишно украсување .............................................................50.000 ден.
Вкупно..............................................................................3.250.000,00 денари

V.Извршител на Програмата

Задолжен субјект за извршување на активности предвидени со оваа Програма е  ЈП „Комунална чистота“ Богданци.

Јавното претпријатие „Комунална чистота“ Богданци изготвува Годишна програма за работа во која се содржани вкупните површини, бројот и категоријата на улиците поименично, бројот на извршителите, ангажираната механизација, динамиката и степенот на услугата, како и финансиските показатели.


Извршителите имаат обврска за континуирано, квалитетно и навремено одржување на јавната чистота согласно Програмата за одржување на јавна чистота на подрачјето на Општина Богданци за 2024 година.
VI. Надзор над извршување на Програмата

Надзор над извршување на Програмата за јавна чистота на подрачјето на општина Богданци за 2024 година врши надлежниот општински орган.


Инспекциски надзор согласно Законот за јавна чистота вршат комунален инспектор и комуналните редари.
VII. Завршни одредби

Програмата за одржување на јавна чистота за подрачјето на општина Богданци за 2024 година влегува во сила со денот на објавување во „Службен гласник на општина Богданци“.

Бр.08-1859/7                                                                        Претседател
28.12.2023 год.                                              на Советот на општина Богданци
Богданци                                                                              Борис  Ванчев    
